An Teastas Sóisearach
Aonad 6 – Mé féin sa saol mór
Mé féin & an Eoraip

Mé féin & an Eoraip: Nótaí an Mhúinteora

An Teastas Sóisearach – Measartha dúshlánach

	Spriocanna
	Cumas tuisceana, scríbhneoireachta, léitheoireachta, labhartha agus foghraíochta na ndaltaí a fhorbairt sa réimse saoil – an Eoraip

	Stór focal
	An Eoraip


	Straitéisí Múinteoireachta Molta


Tá na ceachtanna oiriúnach do rang a bhfuil caighdeán measartha maith Gaeilge acu don Teastas Sóisearach, ach is féidir leat féin iad a láimhseáil ar bhealach a oireann don rang atá agat féin. 

Réamhobair 
· Ba cheart cóip phriontáilte a thabhairt do gach dalta, ach an sleamhnán a bheith in airde le linn na gníomhaíochta chomh maith. 

· Léigh amach a bhfuil ar an sleamhnán don rang agus bí cinnte go dtuigeann siad cad atá le déanamh.

· Déan cleachtadh ar an bhfoghraíocht ag an bpointe seo, ag iarraidh ar na foghlaimeoirí na tíortha ar fad a léamh amach i do dhiaidh. 

· Caithfidh na daltaí uimhreacha na dtíortha a mharcáil ar an léarscáil.
· Téigh siar ar a gcuid freagraí tar éis tamaill. 

Scríobh 
· Iarr ar an rang cúig thír a roghnú ón liosta agus cúpla abairt a scríobh faoi na tíortha sin.
· Beidh castacht na n-abairtí ag brath ar chumas do ranga, ar ndóigh. Tá na cinn sa sampla deacair go leor. Is leor abairtí faoin mbia agus faoin aimsir, mar shampla. 
· Bailigh na habairtí agus ceartaigh don chéad rang eile iad; nó ceartaigh os comhair an ranga iad.
 Léamh 1 / 2 
· Léigh na treoracha atá ar shleamhnán Léamh 1 leis an rang sa dóigh is go dtuigeann siad go maith a bhfuil le déanamh acu.
· Iarr ar na foghlaimeoirí na ceannlínte a bhreacadh ina gcóipleabhair. 
· Cuir sleamhnán Léamh 2 in airde ansin agus iarr ar gach beirt na staitisticí a cheangal leis na ceannlínte a scríobh siad síos. 
· Mínigh dóibh gur leor buille faoi thuairim a thabhairt, ach go gcaithfidh siad a bheith in ann a rá cén fáth ar roghnaigh siad amhlaidh. 
· Déan iarracht ansin plé a chothú sa rang faoi na fadhbanna éagsúla a bhíonn i saol an déagóra agus conas a bhíonn na fadhbanna sin éagsúil leis na fadhbanna i dtíortha eile. 
Plé
· Léigh a bhfuil ar an sleamhnán leo, ag iarraidh ar dhaltaí éagsúla abairtí a léamh amach os ard. Cuir béim ar an bhfoghraíocht arís. 
· Téigh siar ar an stór focal deacair.
· Iarr ar gach beirt an dá cheist a phlé le chéile.
· Bí ag siúl timpeall an ranga ag tabhairt tacaíochta dóibh agus ag cuidiú leo, le linn na gníomhaíochta. 
· Pléigh a gcuid tuairimí ar fad ansin.
· Scríobh aon fhocail nua ar an gclár. 
Quiz 1 / 2
· Léigh na ceisteanna leis an rang ar fad agus pléigh aon ní nach dtuigeann siad. Ná tabhair na freagraí dóibh go fóill.
· Iarr ar gach beirt an quiz a dhéanamh le chéile.
· Pléigh na freagraí leis an rang iomlán ansin. 
	Freagraí


Léamh 1/2

Bosca 1: na déagóirí a mhí-úsáideann alcól.

Bosca 2: na déagóirí is aclaí.

Bosca 3: na déagóirí a fhaigheann bás foréigneach.

Quiz 1 / 2
1. 28
2. 12

3. 500

4. 17

5. 24

6. An Bheilg, An Ghearmáin, An Fhrainc, An Iodáil, An Ísiltír, Lucsamburg

7. An Bhruiséil

8. An Naoú Siansa le Beethoven

9. ‘Aontaithe san éagsúlacht’

10. Málta

